
Annotatsiya. Mazkur maqolada Oʻzbekiston Respublikasida yangi avlod ilmiy kadrlarini tayyorlash 
va ularni attestatsiya qilish tizimini takomillashtirishning zamonaviy huquqiy va institutsional 
mexanizmlari tahlil qilinadi. Xususan, Oʻzbekiston Respublikasi Prezidentining 2026-yil 26-maydagi PF–
98-son “Yangi avlod ilmiy kadrlarini tayyorlash va ularni attestatsiya qilish tizimini takomillashtirish 
toʻgʻrisida”gi Farmoni bilan oliy taʼlimdan keyingi taʼlim tizimiga joriy etilayotgan ustuvor ilmiy 
ixtisosliklar, differensial stipendiya, ilmiy tadqiqot taqdimoti asosida doktoranturaga qabul qilish, 
loyihaviy yondashuv, amaliy doktorantura, ilmiy kengashlar faoliyatini reyting asosida baholash, 
attestatsiya jarayonlarini raqamlashtirish hamda Oliy attestatsiya komissiyasining institutsional 
maqomini qayta tashkil etish masalalari oʻrganiladi. Maqolada mazkur yangiliklarning ilmiy 
kadrlar tayyorlash sifatiga taʼsiri, mavjud huquqiy mexanizmlarning afzalliklari va ularni yanada 
takomillashtirish yoʻnalishlari yuzasidan ilmiy-amaliy takliflar ilgari suriladi.

Kalit soʻzlar: loyihaviy yondashuv, amaliy doktorantura, raqamlashtirish, ilmiy ekspertiza, huquqiy 
mexanizm, ilmiy etika, loyiha, ilmiy intellekt, salohiyat, baholash, yuksaltirish 

СОВРЕМЕННЫЕ ПРАВОВЫЕ И ИНСТИТУЦИОНАЛЬНЫЕ МЕХАНИЗМЫ ПОДГОТОВКИ 
НАУЧНЫХ КАДРОВ НОВОГО ПОКОЛЕНИЯ

Хаджаева Саодат Анваровна, 
методист отдела подготовки научно-педагогических кадров 

Ташкентского государственного юридического университета 

Аннотация. В статье анализируются современные правовые и институциональные 
механизмы совершенствования системы подготовки и аттестации научных кадров нового 
поколения в Республике Узбекистан. В частности, изучаются нововведения, внедряемые в 
систему послевузовского образования в соответствии с Указом Президента Республики 
Узбекистан от 26 мая 2026 года № УП–98 «О совершенствовании системы подготовки и 
аттестации научных кадров нового поколения»: приоритетные научные специальности, 
дифференцированные стипендии, приём в докторантуру на основе презентации научного 
исследования, проектный подход, практическая докторантура, рейтинговая оценка 
деятельности научных советов, цифровизация процессов аттестации и изменение 

институционального статуса Высшей аттестационной комиссии. В статье выдвигаются 
научно-практические предложения, касающиеся влияния указанных нововведений на качество 
подготовки научных кадров, преимуществ действующих правовых механизмов и направлений их 
дальнейшего совершенствования.

Ключевые слова: проектный подход, практическая докторантура, цифровизация, научная 
экспертиза, правовой механизм, научная этика, проект, научный интеллект, потенциал, оценка, 
повышение

MODERN LEGAL AND INSTITUTIONAL MECHANISMS FOR TRAINING A NEW 
GENERATION OF RESEARCHERS

Khadjaeva Saodat Anvarovna, 
Methodologist of the Department for Training Scientific 

and Pedagogical Personnel,
Tashkent State University of Law

Abstract. This article analyzes contemporary legal and institutional mechanisms for improving the 
system of training and attesting a new generation of academic personnel in the Republic of Uzbekistan. 
In particular, it examines the priority academic specializations, differentiated scholarship scheme, 
admission to doctoral studies based on the presentation of a research proposal, project-based approach, 
practice-oriented doctoral training, rating-based evaluation of academic councils, digitalization 
of attestation procedures, and reorganization of the institutional status of the Higher Attestation 
Commission introduced by Presidential Decree No. PD–98 of 26 May 2026, “On Improving the System of 
Training and Attesting a New Generation of Academic Personnel.” The article also assesses the impact 
of these reforms on the quality of academic personnel training, identifies the advantages of the existing 
legal mechanisms, and puts forward scholarly and practical proposals for their further improvement.

Keywords: project approach, applied doctoral studies, digitalization, scientific expertise, legal 
mechanism, scientific ethics, project, scientific intelligence, potential, assessment, enhancement

Kirish 
Bugungi kunda mamlakatning ilmiy va 

innovatsion salohiyatini yuksaltirish, iqti-
sodiyotning raqobatbardoshligini taʼminlash 
hamda jamiyatning intellektual rivojlanishini 
qoʻllab-quvvatlash uchun zamonaviy bilim, 
ilmiy kompetensiya va innovatsion fikrlash 
qobiliyatiga ega boʻlgan yangi avlod ilmiy 
kadrlarini tayyorlash tizimini takomillasht-
irish eng dolzarb vazifalardan biri sanaladi. 
Zero, ilm-fan va innovatsiyalarning jadal 
rivojlanishi sharoitida mamlakatning uzoq 
muddatli taraqqiyoti nafaqat moddiy va 
texnologik resurslarga, balki mustaqil ilmiy 
fikrlaydigan, yangi bilimlar yaratishga qodir 
hamda ilmiy natijalarni amaliyotga samarali 
tatbiq eta oladigan yuqori malakali inson ka-
pitaliga bevosita bogʻliqdir.  Oʻzbekiston Res-
publikasi Prezidenti Sh.M. Mirziyoyev taʼkid-

laganidek, Yangi Oʻzbekistonni barpo etishda 
ilm-fan va innovatsiyalar hal qiluvchi kuchga 
aylanishi kerak (Mirziyoyev, 2023). Mazkur 
yondashuv mamlakatning ijtimoiy-iqtisodiy 
taraqqiyotida ilm-fan va innovatsiyalarning 
strategik ahamiyatini ifodalab, ilmiy salohi-
yatni oshirishning asosiy shartlaridan biri 
sifatida zamonaviy ilmiy kadrlarni tayyorlash 
tizimini rivojlantirish zaruratini belgilaydi.

Asosiy qism 
Oʻzbekiston Respublikasi Konstitutsiyasi-

ning 50-moddasida fuqarolarning taʼlim olish 
huquqi kafolatlangan hamda davlat uzluksiz 
taʼlim tizimi, uning turli turlari va shakllari 
rivojlanishini taʼminlashi belgilangan (Re-
public of Uzbekistan, 2023). Bu taʼlimning 
uzluksizligini taʼminlash bilan bir qatorda, 
oliy taʼlimdan keyingi taʼlim va ilmiy kadrlar 
tayyorlash tizimini rivojlantirishning konsti-

tutsiyaviy-huquqiy asosini ham tashkil etadi. 
Shu bilan birga, ilm-fan va innovatsiyalarni 
rivojlantirishning zamonaviy tendensiyalari 
ushbu huquqiy kafolatni ilmiy tadqiqotlar 
uchun zarur shart-sharoitlarni yaratish, ilmiy 
kadrlarning kasbiy va ilmiy kompetensi-
yalarini rivojlantirish hamda ilmiy faoliyatni 
institutsional jihatdan qoʻllab-quvvatlash 
mexanizmlari bilan mustahkamlashni taqo-
zo etmoqda. Ushbu norma ilmiy kadrlarni 
tayyorlash va ularni attestatsiyadan oʻtkazish 
tizimining huquqiy tabiati, davlatning ushbu 
sohadagi vakolatlari, ilmiy tashkilotlar va 
oliy taʼlim muassasalarining institutsion-
al masʼuliyati hamda ilmiy daraja berish 
jarayonlarining huquqiy kafolatlariga nis-
batan turli ilmiy mulohazalarning yuzaga 
kelishiga sabab boʻlmoqda. Sohada huquqiy 
islohotlarning yangi bosqichi Oʻzbekiston Re-
spublikasi Prezidentining 2026-yil 26-may-
dagi PF–98-son “Yangi avlod ilmiy kadrlarini 
tayyorlash va ularni attestatsiya qilish tizimi-
ni takomillashtirish toʻgʻrisida”gi Farmoni 
bilan bogʻliqdir (President of the Republic of 
Uzbekistan, 2026). Mazkur Farmon bilan oliy 
taʼlimdan keyingi taʼlim tizimini takomillasht-
irish, doktorantlar tayyorlash jarayonlarini 
xalqaro standartlarga moslashtirish, disser-
tatsiya tadqiqotlarining sifati, ilmiy va amaliy 
ahamiyatini oshirish hamda ilmiy attestatsiya 
jarayonlarini yanada takomillashtirishga 
qaratilgan yangi huquqiy va institutsional 
mexanizmlar belgilandi.

Ilmiy tadqiqotlar sohasidagi zamonaviy 
yondashuvlarni oʻrgangan M.  Gibbons va 
uning hammualliflari zamonaviy bilim ishlab 
chiqarish jarayonining oʻziga xos xususiyati 
ilmiy faoliyatning anʼanaviy akademik che-
garalardan chiqib, real ijtimoiy va amaliy 
muammolar bilan chambarchas bogʻlanib 
borayotganida ekanligini taʼkidlaydi (Gibbons 
et al., 1994). Mazkur yondashuv yangi avlod 
ilmiy kadrlarini tayyorlash jarayonini faqat 
nazariy bilimlarni egallash yoki dissertat-
siya tayyorlash bilan cheklab qoʻymasdan, 
tadqiqotchining real muammolarni aniqlash, 

ularni ilmiy jihatdan tahlil qilish va amaliy 
yechimlar ishlab chiqish kompetensiyasini 
shakllantirishni talab etadi. Shu nuqtayi 
nazardan, oliy taʼlimdan keyingi taʼlim 
tizimining huquqiy modeli ilmiy tadqiqotning 
mustaqilligi, natijadorligi, amaliy ahamiyati 
va xalqaro ilmiy makonga integratsiyalashu-
vini taʼminlovchi mexanizmlarni oʻzida 
mujassamlashtirishi lozim. Doktorantura 
taʼlimining mazmunini oʻrgangan A.  Li ilmiy 
rahbarlik jarayonini faqat tadqiqot loyihasini 
boshqarish bilan cheklamasdan, doktorantni 
ilmiy hamjamiyatga moslashtirish, tanqidiy 
fikrlashini rivojlantirish, mustaqil ilmiy 
pozitsiyasini shakllantirish va uning tobora 
mustaqil tadqiqotchiga aylanishini taʼminlash 
jarayoni sifatida koʻrib chiqadi (Lee, 2008). 
Mazkur ilmiy yondashuvdan kelib chiqib, 
yangi avlod ilmiy kadrlarini tayyorlashda 
doktorantning faqat dissertatsiya yozish 
qobiliyatini emas, balki ilmiy muammoni 
mustaqil qoʻyish, tadqiqot metodologiyasini 
tanlash, ilmiy manbalarni tanqidiy tahlil qil-
ish, ilmiy natijalarni asoslash va ularni ilmiy 
hamjamiyat oldida himoya qila olish kompe-
tensiyasini rivojlantirish muhim hisoblanadi. 
Darhaqiqat, bunday yondashuv talabgorning 
tayyorgarligini faqat nazariy bilimlar asosida 
emas, balki uning ilmiy gʻoyasi, tadqiqot 
muammosini anglash darajasi va mustaqil 
tadqiqot olib borish salohiyati orqali aniqlash 
imkonini beradi. Shu bilan birga, ushbu 
mexanizmni samarali amalga oshirish uchun 
ilmiy tadqiqot taqdimotlarini baholashning 
yagona va shaffof mezonlarini ishlab chiqish 
muhimdir. Ilmiy rahbarlik masalasida ham 
A. Li doktorantning mustaqil tadqiqotchi sifa-
tida shakllanishida ilmiy rahbarning nafaqat 
tashkiliy, balki metodologik va intellektual 
yoʻnaltiruvchi roliga eʼtibor qaratadi (Lee, 
2008). Shu sababli ilmiy rahbarlik institu-
tini yangi avlod ilmiy kadrlarini tayyorlash 
tizimining markaziy institutsional element-
laridan biri sifatida baholash mumkin. Ilmiy 
rahbar doktorantga tayyor xulosalarni beru-
vchi shaxs emas, balki uning mustaqil ilmiy 

fikrlashini shakllantiruvchi, tadqiqot metod-
ologiyasini toʻgʻri tanlashiga koʻmaklashuvchi 
va ilmiy natijalarni tanqidiy baholashga 
oʻrgatuvchi mentor sifatida faoliyat yuritishi 
lozim. Aynan mana shu masalalarning ham 
PF–98-son Farmonda ilmiy rahbarlarga qoʻy-
iladigan talablarning kuchaytirilishi, ilmiy 
rahbarning doktorantning ixtisosligiga mos 
ilmiy faoliyat tajribasiga ega boʻlishi hamda 
doktorantning oʻz vaqtida himoya qilishi bi-
lan bogʻliq ragʻbatlantirish mexanizmlarining 
joriy etilishi aynan shu institutsional vazifani 
kuchaytirishga qaratilgan.

Universitet, davlat va biznes oʻrtasidagi 
hamkorlikni tadqiq qilgan H.  Etkoviz inno-
vatsion rivojlanishda universitet, sanoat va 
davlatning oʻzaro aloqalarini “Triple Helix” 
modeli orqali izohlaydi hamda zamonaviy in-
novatsiya jarayonida bilimni amaliyotga tat-
biq etish uchun ushbu institutlarning oʻzaro 
hamkorligi muhimligini koʻrsatadi (Etzkow-
itz, 2003). Mazkur nazariy yondashuv yangi 
avlod ilmiy kadrlarini tayyorlash tizimida 
ham qoʻllanishi mumkin. Chunki zamonaviy 
doktorant faqat akademik muhitda faoliyat 
yurituvchi tadqiqotchi emas, balki davlat 
boshqaruvi, iqtisodiyot, sanoat va ijtimoiy 
sohalarning real muammolariga ilmiy yechim 
ishlab chiqishga qodir mutaxassis sifatida 
shakllanishi zarur. Ilmiy daraja beruvchi 
institutlarning sifatini taʼminlash masalasida 
zamonaviy oliy taʼlim tadqiqotlari doktoran-
tura tizimida aniq mezonlar, malakali ilmiy 
rahbarlik, muntazam monitoring va mustah-
kam sifatni taʼminlash tizimi mavjud boʻlishi 
zarurligini koʻrsatadi (OECD, 2025). Iqtisodiy 
Hamkorlik va Taraqqiyot Tashkiloti (IHTT) 
tahlilida doktorantura taʼlimi sifatli ilmiy 
muhit, malakali rahbarlik, tadqiqot resurslari, 
belgilangan baholash mezonlari va institut-
sional sifat nazorati bilan taʼminlanishi lozim-
ligi qayd etilgan.

Raqamli transformatsiyaning ilmiy bosh-
qaruvga taʼsirini oʻrgangan zamonaviy tad-
qiqotlar ilmiy faoliyatni qoʻllab-quvvatlovchi 
raqamli infratuzilma maʼlumotlarni boshqar-

ish, tadqiqot jarayonlarini muvofiqlashtirish 
va ilmiy natijalar almashinuvining samara-
dorligini oshirishini koʻrsatadi (OECD, 2025). 
IHTT maʼlumotlariga koʻra, doktorantura 
dasturlarida tadqiqot metodologiyasi, ilmiy 
etika, ilmiy kommunikatsiya va tadqiqot 
maʼlumotlarini boshqarish boʻyicha kom-
petensiyalarni rivojlantirish tobora muhim 
ahamiyat kasb etmoqda. Shu jihatdan ilmiy 
attestatsiya jarayonlarini raqamlashtirishni 
oddiy texnik yangilik sifatida emas, balki 
maʼmuriy tartib-taomillarni modernizatsiya 
qilishning huquqiy vositasi sifatida baho-
lash lozim. Dissertatsiya va avtoreferatni 
elektron shaklda taqdim etish, opponent va 
taqrizchilarning xulosalarini elektron tizim 
orqali qabul qilish, himoyani rejalashtirish 
va ilmiy ishni baholash jarayonlarini raqa-
mli muhitga oʻtkazish hujjatlar harakatining 
shaffofligini oshiradi. Biroq bunda elektron 
hujjatlarning yuridik kuchi, shaxsga doir 
maʼlumotlarni himoya qilish, intellektual 
mulkni muhofaza qilish, axborot xavfsizligi 
va elektron ekspertizaning ishonchliligi mas-
alalarini ham huquqiy jihatdan aniq tartibga 
solish talab etiladi. Universitet–sanoat–davlat 
munosabatlarini tadqiq qilgan H.  Etkoviz 
ilmiy bilimlarni amaliyotga tatbiq etish jaray-
onida institutlararo chegaralarning nisbatan 
ochiq boʻlishi innovatsion rivojlanish uchun 
muhimligini koʻrsatadi (Etzkowitz, 2003). 
Bu yondashuv Oʻzbekistonning yangi ilmiy 
kadrlar tayyorlash modelida ham dolzarb 
boʻlib, oliy taʼlim muassasalari va ilmiy tash-
kilotlar bilan bir qatorda davlat organlari 
hamda tadbirkorlik subyektlarining ilmiy 
loyihalarga faol jalb etilishini taqozo etadi.

Ilmiy kadrlar tayyorlash tizimining 
institutsional rivojlanishini tahlil qilgan tad-
qiqotchilardan biri M. Petzonka Germaniyada 
doktorantura taʼlimi sifatini taʼminlashda 
universitetlarning institutsional masʼuliyati, 
doktorantura dasturlarining aniq tashkiliy 
tuzilishi, ilmiy rahbarlik, oʻquv jarayoni va 
baholash mexanizmlarining oʻzaro uygʻunligi 
muhim ahamiyatga ega ekanligini taʼkidlaydi 

(Pietzonka, 2010). Shu nuqtayi nazardan, 
doktorantura sifatini faqat alohida ilmiy 
rahbar yoki ilmiy kengash faoliyati bilan 
bogʻlash yetarli emas, balki doktorant, ilmiy 
rahbar, oliy taʼlim muassasasi, ilmiy tashkilot 
va attestatsiya organlari oʻrtasidagi insti-
tutsional munosabatlarning aniq va sama-
rali tashkil etilishi talab etiladi. Germaniya 
tajribasi shuni koʻrsatadiki, doktorantura 
taʼlimida sifatni taʼminlash uchun ilmiy rah-
barlikni rasmiylashtirish, doktorantning 
huquq va majburiyatlarini aniq belgilash, 
ilmiy tadqiqot jarayonini monitoring qilish 
va dissertatsiyani baholashning xolis mex-
anizmlarini shakllantirish muhim hisobla-
nadi. PF–98-son Farmonning ahamiyati ham 
aynan ushbu institutsional aloqalarni qayta 
tashkil etish va ularni natijaga yoʻnaltirishida 
namoyon boʻladi. Farmon bilan ilmiy kadrlar 
tayyorlashning ustuvor ilmiy ixtisosliklarga 
yoʻnaltirilishi, doktoranturaga qabul qilish 
mexanizmlarining takomillashtirilishi, ilmiy 
rahbarlik institutining kuchaytirilishi, amaliy 
va loyihaviy doktorantura imkoniyatlarining 
kengaytirilishi, ilmiy kengashlar faoliyatini 
reyting asosida baholash hamda attestatsiya 
jarayonlarini raqamlashtirish kabi oʻzaro 
bogʻliq mexanizmlar belgilanmoqda. Shu 
nuqtayi nazardan, mazkur Farmonni alohida 
huquqiy normalar yigʻindisi sifatida emas, 
balki ilmiy kadrlar tayyorlashning yangi insti-
tutsional modelini shakllantirishga qaratilgan 
kompleks normativ-huquqiy mexanizm sifa-
tida baholash mumkin. Bu borada B. Jovliyev 
ilmiy kadrlar tayyorlash tizimining bugungi 
holatini tahlil qilib, doktorantura institutlar-
ining kengayishi va ilmiy faollikning oshishi 
bilan bir qatorda, sohada ortiqcha byurokra-
tik jarayonlar, hujjatbozlik, ilmiy kengashlar 
faoliyatidagi ayrim nomuvofiqliklar hamda 
ilmiy tadqiqotlar bilan real iqtisodiy ehtiyo-
jlar oʻrtasidagi bogʻliqlikning yetarli darajada 
taʼminlanmagani tizimni chuqur isloh qilish 
zaruratini yuzaga keltirayotganini taʼkidlaydi 
(Jovliev, 2026). Olimning mazkur fikridan 
kelib chiqib, ilmiy kadrlar tayyorlashning 

zamonaviy modelida sifatni taʼminlash faqat 
dissertatsiyaning yakuniy natijasini baholash 
bilan cheklanmasdan, doktorantning ilmiy 
faoliyati, ilmiy rahbarlik samaradorligi, tad-
qiqotning amaliy ahamiyati hamda attestat-
siya jarayonlarining ochiqligi va shaffofligini 
ifodalovchi aniq mezonlarga asoslanishi ma-
qsadga muvofiq. Shu asosda Oʻzbekistonda 
yangi avlod ilmiy kadrlarini tayyorlash 
tizimini yanada takomillashtirishga qaratil-
gan huquqiy va institutsional mexanizmlarni 
rivojlantirish zarur.

K.  Shneyderberg doktorantura taʼlimida 
ilmiy rahbarlik amaliyotlari doktorantning 
ilmiy rivojlanishi va tadqiqot jarayonining 
tashkil etilishida muhim institutsional omil 
ekanligini taʼkidlaydi (Schneijderberg, 2021). 
Uning tadqiqoti ilmiy rahbarlikni faqat 
individual munosabat emas, balki doktoran-
tura taʼlimining institutsional tuzilmasi bilan 
bogʻliq jarayon sifatida koʻrib chiqadi. J.  Me-
leners boshchiligidagi olimlar Germaniyada 
82  ta doktorantura dasturini oʻrganib, dok-
torantura sifatini oshirishda ilmiy rahbarlik, 
muntazam uchrashuvlar, individual nazorat, 
kurslar va dissertatsiyani baholashning ras-
miy mexanizmlari muhimligini koʻrsatadi. 
(Meuleners et al., 2023). O. Gover Buyuk Bri-
taniyada oʻtkazilgan doktorantura ilmiy rah-
barligi boʻyicha keng koʻlamli tadqiqot nati-
jalariga asoslanib, doktorantni shaxs sifatida 
qoʻllab-quvvatlash, jamoaviy ilmiy rahbarlik 
va universitet tomonidan rahbarlik faoliyatini 
institutsional qoʻllab-quvvatlash doktoran-
tura sifatining muhim omillari ekanligini 
koʻrsatadi (Gower, 2021). Tadqiqot 158  ta 
oliy taʼlim muassasasidan 3435 nafar respon-
dentni qamrab olgan. R.  Hassad (Hassad, 
2010) esa AQShdagi doktorantura taʼlimini 
tahlil qilib, ilmiy kadrlar tayyorlash sifatini os-
hirish uchun tadqiqot metodologiyasi, statis-
tik tayyorgarlik, dissertatsiya rahbarligi va 
ilmiy kengash aʼzolarining malakasiga tizimli 
eʼtibor qaratish zarurligini asoslaydi (Hassad, 
2010). K.  Denis, N.  Kolet va K.  Lison dokto-
rantura rahbarligini ilmiy, shaxsiy, maʼmuriy 

va kasbiy yoʻnalishlarning oʻzaro bogʻliqligi 
asosida tashkil etish zarurligini koʻrsatadi; 
ularning tadqiqotida ilmiy yozuv va dokto-
rantning keyingi kasbiy faoliyatiga tayyorgar-
lik ham muhim yoʻnalish sifatida qayd etilgan 
(Denis et al., 2019). T.I.  Shukshina Rossiyada 
aspirantura tizimini isloh qilishni tahlil qilib, 
federal talablarning joriy etilishi dissertatsiya 
tayyorlash sifatini oshirish uchun muhim 
institutsional asos yaratganini, biroq ilmiy 
tadqiqotlar sifatini yanada oshirish boʻyicha 
muammolar saqlanib qolayotganini qayd eta-
di (Shukshina, 2025). Y. Ambrasat va Y. Tesh 
Germaniyada doktorantura taʼlimining rivo-
jlanishini tahlil qilib, ilmiy kadrlar tayyorlash 
sifatini oshirishda taʼlim va ilmiy-tadqiqot ja-
rayonlarining shaffofligi, ularni aniq tashkiliy 
mexanizmlar asosida rasmiylashtirish hamda 
ilmiy rahbarlik tizimini takomillashtirish 
muhim ahamiyatga ega ekanligini taʼkidlaydi 
(Ambrasat & Tesch, 2017). Tadqiqotchilarn-
ing fikricha, strukturaviy doktorantura das-
turlari ilmiy izlanish jarayonini yanada tizimli 
tashkil etish, doktorantlar uchun qoʻshimcha 
taʼlim imkoniyatlarini kengaytirish va ilmiy 
rahbar bilan muntazam hamkorlikni kuchayt-
irishga xizmat qiladi. 

Shu asosda Oʻzbekistonda yangi avlod 
ilmiy kadrlarini tayyorlash tizimini yanada 
takomillashtirish uchun sifatni baholashning 
aniq mezonlarini belgilash, doktorantning 
individual ilmiy rivojlanish rejasini joriy 
etish, ilmiy rahbarlik faoliyatini baholash 
mexanizmlarini kuchaytirish hamda ilmiy 
daraja olish jarayonining institutsional shaf-
fofligini taʼminlashga qaratilgan bir qator 
huquqiy va institutsional mexanizmlarni tak-
lif etish mumkin. Birinchidan, doktorantning 
individual ilmiy rivojlanish rejasi institutini 
takomillashtirish maqsadga muvofiq. Bun-
da doktorantning uch yillik faoliyati faqat 
dissertatsiya mavzusini bajarish bilan emas, 
balki ilmiy maqolalar, konferensiyalar, ilmiy 
stajirovkalar, metodologik tayyorgarlik, 
xalqaro ilmiy bazalardan foydalanish va 
amaliy natijalarni joriy etish kabi indikatorlar 

asosida baholanishi mumkin. Ikkinchidan, 
ilmiy rahbar faoliyatining reyting tizimini 
joriy etish zarur. Bunda doktorantlarning 
oʻz vaqtida himoyasi bilan bir qatorda ilmiy 
natijaning sifati, xalqaro nashrlardagi ma-
qolalar, iqtiboslar, ilmiy loyihalarda ishtirok 
va doktorantlarning keyingi ilmiy faoliyati 
kabi koʻrsatkichlardan foydalanish mumkin. 
Uchinchidan, ilmiy kengashlarning mustaqil 
ekspertizasi yanada kuchaytirilishi lozim. 
Xorijiy ekspertlarni jalb qilishda manfaatlar 
toʻqnashuvini aniqlash, ekspertning mus-
taqilligi va malakasiga qoʻyiladigan talablarni 
belgilash hamda ekspert xulosalarining 
asoslanganligini nazorat qilishning protses-
sual mexanizmlarini ishlab chiqish maqsadga 
muvofiq.

Oʻzbekistonlik tadqiqotchilar tomonidan 
2026-yilda eʼlon qilingan tahliliy materi-
allarda ilmiy kadrlar tayyorlash samara-
dorligini faqat dissertatsiyalar himoyasi va 
ilmiy nashrlar soni bilan baholash yetarli 
emasligi, aksincha, ilmiy tadqiqotlarning si-
fati, raqobatbardoshligi, amaliy natijadorligi 
hamda yosh tadqiqotchilarning zamonaviy 
ilmiy kompetensiyalarini rivojlantirishga 
alohida eʼtibor qaratish zarurligi taʼkid-
lanadi. Mazkur yondashuv ilmiy kadrlar 
tayyorlashda miqdoriy koʻrsatkichlardan 
sifat koʻrsatkichlariga oʻtish zaruratini 
koʻrsatadi. Shu asosda Oʻzbekistonda yangi 
avlod ilmiy kadrlarini tayyorlash tizimini 
yanada takomillashtirish uchun doktorant 
faoliyatini baholashning aniq va oʻlchanadi-
gan mezonlarini belgilash, ilmiy rahbarlik 
samaradorligini monitoring qilish, tadqiqot 
natijalarining amaliy ahamiyatini baholash 
hamda akademik halollik talablarini dokto-
rantura tayyorgarligining ajralmas elementi 
sifatida mustahkamlash maqsadga muvofiq. 

Xulosa 
Umuman olganda, PF–98-son Farmon 

bilan belgilangan yangi mexanizmlarning sa-
maradorligi ularning faqat normativ jihatdan 
joriy etilishi bilan emas, balki ilmiy kadrlarn-
ing mustaqil tadqiqot olib borish qobiliyati, 

ilmiy natijalarning sifati, xalqaro ilmiy ma-
konga integratsiyalashuvi, tadqiqotlarning 
amaliy ahamiyati va ilmiy daraja berish ja-
rayonining xolisligi orqali baholanishi lozim. 
Shu jihatdan yangi avlod ilmiy kadrlarini 

tayyorlash tizimi “ilmiy daraja olish”ga yoʻn-
altirilgan modeldan “ilmiy qiymat yaratish”ga 
yoʻnaltirilgan modelga evolyutsiya qilinishi 
ilmiy siyosatning muhim strategik vazifalari-
dan biri sifatida namoyon boʻladi.

